
Crynodeb Gweithredol

Diben

Mae’r papur hwn yn rhan o’r sylfaen dystiolaeth ar gyfer 2il Gynllun Datblygu Lleol Newydd
(2RLDP) 2020-2035. Mae’'n asesu aneddiadau ledled Bwrdeistref Sirol Caerffili er mwyn
nodi’r lleoliadau mwyaf cynaliadwy ar gyfer twf yn y dyfodol, yn seiliedig ar hygyrchedd
trafnidiaeth, gwasanaethau a chyfleusterau, a chyfleoedd cyflogaeth.

Cyd-destun Polisi

Mae'r asesiad wedi'i lywio gan Cymru’r Dyfodol, Polisi Cynllunio Cymru, Nodiadau Cyngor
Technegol, Deddf Teithio Llesol (Cymru) a’r Llawlyfr Cynlluniau Datblygu. Gyda’i gilydd,
mae’r rhain yn hyrwyddo patrymau datblygu cynaliadwy, egwyddorion Canol Tref yn
Gyntaf, twf sy’'n canolbwyntio ar y Metro a llai o ddibyniaeth ar geir preifat.

Methodoleg

Aseswyd aneddiadau yn erbyn tair egwyddor allweddol: Trafnidiaeth Gynaliadwy a
Hygyrchedd; Mynediad at Wasanaethau; a Chyfleoedd Cyflogaeth. Mae'r fethodoleg yn rhoi’r
pwys mwyaf ar drafnidiaeth a gwasanaethau, gan adlewyrchu amcanion strategol y 2RLDP.

Canfyddiadau’r Asesiad o Aneddiadau

Aseswyd pum deg saith o aneddiadau. Yr aneddiadau a sgoriodd uchaf oedd Caerffili,
Bargod, Coed Duon, Ystrad Mynach, Rhisga, Rhymni, Trecelyn, Bedwas a Nelson.
Perfformiodd y lleoliadau hyn yn gryf ar draws dangosyddion trafnidiaeth, gwasanaethau a
chyflogaeth.

Yr Hierarchaeth Aneddiadau a Argymhellir

Mae’r asesiad yn argymell hierarchaeth pedair haen. Mae aneddiadau Haen 1 yn
cynrychioli’r prif ffocws ar gyfer twf yn y dyfodol. Mae aneddiadau Haen 2 yn gallu darparu
ar gyfer twf. Mae aneddiadau Haen 3 yn addas ar gyfer twf ar raddfa lai, tra bod aneddiadau
Haen 4 yn gyffredinol ond yn addas ar gyfer datblygiad mewnlenwi cyfyngedig. Bydd Haen
5 ychwanegol yn cynnwys aneddiadau y tu allan i ffiniau aneddiadau diffiniedig.



Perthynas a Strategaeth y 2RLDP

Mae’r hierarchaeth yn cefnogi amcanion strategol Cymru’r Dyfodol a’r 2ZRLDP drwy ddull
Canol Tref yn Gyntaf a ffocws ar leoliadau sy’n gysylltiedig &'r Metro. Cyfeirir twf at
leoliadau sydd &’r cysylltiadau trafnidiaeth, y gwasanaethau a'r cyfleoedd cyflogaeth cryfaf.

Ardaloedd Prif Gynllun

Mae’r hierarchaeth aneddiadau wedi’i threfnu o fewn pum ardal adfywio a phrif gynllun:
Ardal Prif Gynllun Blaenau’r Cymoedd, Ardal Prif Gynllun Ystrad Mynach, Ardal Prif Gynllun
Coed Duon Fwyaf, Ardal Prif Gynllun Cymoedd Ebwy Isaf a Sirhywi, a Basn Caerffili. Mae'r
ardaloedd hyn yn darparu’r fframwaith ar gyfer llywio datblygiad ac adfywio yn y dyfodol.

Casgliadau ac Argymhellion Allweddol

Mae'r asesiad yn sefydlu methodoleg gadarn sy’n seiliedig ar dystiolaeth ar gyfer gwerthuso
cynaliadwyedd aneddiadau. Nodir naw anheddiad fel lleoliadau Haen 1, wyth fel Haen 2,
pedwar ar ddeg fel Haen 3 a phymtheg fel Haen 4. Dylid defnyddio’r hierarchaeth i lywio
dyraniadau safleoedd yn y dyfodol, penderfyniadau twf a gweithrediad strategaeth y
2RLDP.

